
VENDIM 

Nr. 838, Datë 29.09.2021 

“Për një shtesë në vendimin e Komisionit të Konkurrencës nr. 772, datë 11.02.2021 
“Për hapjen e procedurës së hetimit të thelluar në tregun ku ushtrojnë veprimtarinë 

Subjektet Financiare Jobanka (SFJB)” 
  

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës 29.09.2021, shqyrtoi çështjen me: 

Objekti: Për një shtesë në vendimin e Komisionit të Konkurrencës nr. 772, 
datë 11.02.2021 “Për hapjen e procedurës së hetimit të thelluar në 
tregun ku ushtrojnë veprimtarinë Subjektet Financiare Jobanka 
(SFJB). 
 

 
Baza Ligjore: Neni 4, neni 24, shkronja (d), neni 26, neni 43, të Ligjit nr. 9121, 

datë 28.07.2003 “Për mbrojtjen e konkurrencës”, i ndryshuar (Ligji 
nr. 9121/2003). 

 
Komisioni i Konkurrencës, pas shqyrtimit të relacionit të Sekretarit të Përgjithshëm, 
 

VËREN SE : 
 

1. Komisioni i Konkurrencës, me Vendimin nr. 772, datë 11.02.2021 për hapjen procedurës së 
hetimit të thelluar në tregun ku ushtrojnë veprimtarinë Subjektet Financiare Jobanka vendosi:  

I. Hapjen e Procedurës së Hetimit të Thelluar ndaj ndërmarrjeve Fondi Besa SHA, Iute 
Credit Albania, Tirana Factoring& Lease SHA, Mogo Albania SHA, Unioni 
Financiar i Tiranës SHA 

i. në tregun e kredisë;  
ii. në tregun e mikrokredisë; 

iii. në tregun e faktoringut’ 
iv. në tregun e qirasë financiare; 
v. në tregun e parasë elektronike, shërbimit të pagesave dhe transferimit të 

parave (kombëtare dhe ndërkombëtare). 

Znj. Juliana LATIFI Kryetar 
Znj. Leida MATJA Zv/Kryetar 
Znj. Adriana BERBERI Anëtar 
Z. Eduard YPI Anëtar 
Z. Denar BIBA Anëtar 

II. Hetimi i Thelluar do të përfshijë periudhën kohore nga 1 janar 2018 deri në 31 dhjetor 
2020. 

 

2. Sekretariati i Autoritetit të Konkurrencës, në zbatim të nenit 33 të Ligjit nr. 9121/2003 “Për 
mbrojtjen e konkurrencës”, i ndryshuar, gjatë procedurave të hetimit të thelluar ka kërkuar 
informacion nga subjektet financiare jo banka lidhur me volumet e portolit sipas tregjeve 
përkatëse, normat mesatare të interesit, komisionet e aplikuara nga ana e SFJB-ve, etj.  

Nga të dhënat e administruara gjatë hetimit të thelluar nga disa SFJB  që ushtrojnë 
veprimtarinë e tyre në tregun e qirasë financiare vihet re se të dhënat lidhur me volumin e 
portofolit për vitet 2018, 2019 dhe 2020 për SFJB-të Porsche Leasing, Mogo Albania dhe 
Albania Leasing rezultojnë të jenë të ndryshme nga të dhënat e administruara gjatë hetimit 
paraprak për këto ndërmarrje për periudhën respektive, gjë e cila bën që të ndryshojë struktura 
e tregut për ndërmarrjet në tregun e qirasë financiare. 

Për sa më sipër me anë të shkresave nr. 161/46 prot., datë 17.05.2021 drejtuar Albania 
Leasing, nr. 161/52 prot., datë 17.05.2021 drejtuar Mogo Albania dhe nr. 161/54 prot., datë 
17.05.2021 drejtuar Porsche Leasing është kërkuar nga ndërmarrjet informacion shtesë dhe 
sqarimi i informacionit lidhur me volumin e portofolit. 

Në shkresën e saj nr. 161/75 prot., datë 24.05.2021 ndërmarrja Porsche Leasing shprehet se 
të dhënat për vitin 2020 i referohen vitit të plotë dhe jo vetëm periudhës janar – gusht 2020 
dhe nuk shprehet për vitet 2018 dhe 2019. Gjithashtu konfirmon të dhënat e dërguara gjatë 
periudhës së hetimit të thelluar edhe në pyetësorin bashkëlidhur shkresës. 

Në shkresën e saj nr. 161/89 prot., datë 26.05.2021 ndërmarrja Albania Leasing shprehet se 
të dhënat për vitin 2020 i referohen vitit të plotë dhe jo vetëm periudhës janar – gusht 2020 
dhe nuk shprehet për vitet 2018 dhe 2019.  

Në shkresën e saj nr. 161/82 prot., datë 26.05.2021 ndërmarrja Mogo Albania ka sjellë të 
dhënat lidhur me volumet e portofolit.  

Nga të dhënat e administruara nga ndërmarrjet Porsche Leasing, Mogo Albania dhe Albania 
Leasing gjatë periudhës së hetimit paraprak, si dhe ato të administruara gjatë periudhës së 
hetimit të thelluar rezulton se:  

2.1         Për ndërmarrjen Mogo Albania  volumi i portofolit për vitet 2018, 2019 dhe 2020 i 
sjellë gjatë periudhës së hetimit të thelluar rezulton më i ulët se volumi i portofolit 
gjatë hetimit paraprak, duke bërë që pjesa e tregut të kësaj ndërmarrje gjatë hetimit 
të thelluar të dalë më e ulët se në hetimin paraprak. 

2.2 Për ndërmarrjen Porsche Leasing volumi i portofolit për vitet 2018, 2019 dhe 2020 i 
sjellë gjatë periudhës së hetimit të thelluar rezulton më i lartë se volumi i portofolit 
gjatë hetimit paraprak, duke bërë që pjesa e tregut të kësaj ndërmarrje gjatë hetimit 
të thelluar të rezultojë më e lartë.  
 

2.3 Për ndërmarrjen Albania Leasing volumi i portofolit për vitet 2018, 2019 dhe 2020 i 
sjellë gjatë periudhës së hetimit të thelluar rezulton më i lartë se volumi i portofolit 
gjatë hetimit paraprak, duke bërë që pjesa e tregut të kësaj ndërmarrje gjatë hetimit 
të thelluar të rezultojë më e lartë. 

Të dhënat e administruara gjatë procedurës së hetimit të thelluar për këto ndërmarrje bëjnë që 
të ndryshojë struktura e tregut për vitet 2019 dhe 2020 për ndërmarrjet që operojnë në tregun 
e qirasë financiare. 

Sa më sipër pas analizës së të dhënave rezulton se ndërmarrja me pjesë më të madhe tregu në 
tregun e qirasë financiare për vitet 2018, 2019 dhe 2020 është ndërmarrja Raiffeisen Leasing, 
e ndjekur nga ndërmarrjet Porsche Leasing, Landeslease dhe Albania Leasing. 

3. Për sa më sipër, me qëllim realizimin e një analize të plotë të ndërmarrjeve të cilat operojnë 
në tregun e qirasë financiare, vlerësojmë hapjen e hetimit të thelluar edhe për shoqërinë 
Raiffeisen Leasing për të vlerësuar nëse ka shkelje të mundshme të nenit 9 të ligjit nr. 9121 
“Për mbrojtjen e konkurrencës”, i ndryshuar.  

                                                      PËR KËTO ARSYE: 

Komisioni i Konkurrencës, bazuar në nenin 4, nenin 24, shkronja (d) dhe nenin 43 të Ligjit 
nr. 9121, datë 28.07.2003 “Për mbrojtjen e konkurrencës”, i ndryshuar, 

VENDOSI: 

I. Në Vendimin e Komisionit të Konkurrencës nr. 772, datë 11.02.2021 “Për hapjen 
procedurës së hetimit të thelluar në tregun ku ushtrojnë veprimtarinë Subjektet Financiare 
Jobanka, në  pikën “1”, shtohet edhe ndërmarrja Raiffeisen Leasing. 

 

II. Hetimi i Thelluar do të përfshijë periudhën kohore nga 1 janar 2018 deri në 31 dhjetor 
2020. 
  

III. Ngarkohet Sekretari i Përgjithshëm për zbatimin e këtij vendimi dhe njoftimin e palëve 
të interesuara. 

 

Ky vendim hyn në fuqi menjëherë. 
 

KOMISIONI I KONKURRENCËS 

 


